
				এই পাতাটির মুদ্রণ সংশোধন করা প্রয়োজন। 
৬২৪ কল্পন্দ্ৰীম |
.ইন্দ্র । ইনি কেমন নবাব ছিলেন ?
বরুণ।. ই হার বিষয় ভাবলে অদ্যাপি হৃৎকম্প উপস্থিত হয়। ইনি এমন নিষ্ঠুর ছিলেন যে, গর্ভিণীর পেট চিরে ছেলে দেখতেন । মনুষ্যগণ জলডুবি হইয়া কি প্রকার যন্ত্রণ পাইয়া মরে দেখিবার জন্য সময়ে সময়ে নৌকা ডুবাইয়া দিয়া সে তামাসাও দেখা হইত। তদ্ভিন্ন কাহার পা ভাঙ্গিয় দিয়া, কাহারও চক্ষু কাণা করিয়া দিয়া সে ব্যক্তি যন্ত্রণায় ছট ফট করিলে আনন্দে করতালি দিয়া হাস্য করিতে থাকিতেন ।
ব্ৰহ্মা । উঃ! কি নিষ্ঠুর! কি নিষ্ঠুর । এ সব লোকের কবর দেখলেও পাপ আছে । 疊
ইহার পর দেবগণ খাগড়ার ঘাটে আসিয়া উপস্থিত হইলেন । র্তাহার দেখেন ঘাটে অনেকগুলি মুসলমান ও মুসলমান রমণী স্নান করিতেছেন। স্ত্রীলোকদিগের মধ্যে কেহ কেহ গঙ্গামৃত্তিক দিয়া চুল পরিষ্কার করিতেছেন, কেহ কেহ তৃণাদি দ্বারায় গাত্ৰালঙ্কার গুলি মাজিতেছেন । ধনী লোকের বাড়ীর বর্ণকীরা আসিয়া বাকে করিয়া পানীয় জল তুলিয়া লইয়া যাইতেছে। এবং পাচক ব্রাহ্মণের দল,দলে দলে আসিয়া গাত্রের কালী ধৌত করিতেছে ! র্তাহারা দেখিতে দেখিতে নগরমধ্যে প্রবেশ করিয়া একটা বাড়ীতে বাস। করিলেন । সকলে দেখেন নগরের অধিকাংশ অট্টালিকার আর পূৰ্ব্বের ন্যায় শ্ৰী সৌন্দৰ্য্য নাই । কোন বাটীর গাত্রে প্রকাণ্ড প্রকাও অশ্বথাদি বৃক্ষ সকল শাখা প্রশাখা বাহির করিয়া বিরাজ করিতেছে। তাহাদের শিকড়গুলি অট্টালিকার অৰ্দ্ধেক আন্দাজ প্রাচীর দখল করিয়া ফেলিয়াছে। এবং রীতিমত প্রবেশ পথ না পাওয়ায় কোন কোন স্থান ফাটাইয়া তন্মধ্যে বলপূৰ্ব্বক প্রবেশ করিবার চেষ্টা পাইতেছে । সহরস্থ পুষ্করিণী গুলির অবস্থাও তদ্রুপ। জল যেমন অপরিস্কার তেমি তীর সকল বন জঙ্গলে আবৃত ।
বরুণ দেখুন পিতামহ, যখন মুরশিদাবাদের অবস্থা ভাল ছিল তখন এই সমস্ত অট্টালিকা ও পুষ্করিণীর সৌন্দর্য্যের পরিসীমা ছিল না। লক্ষ্মী মুরশিদাবাদ পরিত্যাগ করিয়া যেমন কলিকাতায় প্রস্থান করিলেন নগরের সৌন্দর্য্যও তেন্নি দিন দিন হ্রাস হইতে আরম্ভ হইল। বোধ হয় আর কিছু দিন পরে মুরশিদাবাদ বন জঙ্গলে পরিপূর্ণ হইয়া হিংস্ৰক জন্তুর আবাস ভূমি হইবে ।
ব্ৰহ্ম । কলিতে নগর বন এবং বন নগর হইবে ইহা কি জান না ?

